
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
খুব সকালেই ওঁরা বেরিয়ে গেলেন । রাতে ওঁদের কী যুক্তি হয়েছিল জানি না, সেদিন ওঁরা হােমে না গিয়ে কোথায় হারিয়ে গেলেন । সাতদিন পর টিউটােরিয়াল হােমের সামনে পাঁচ মুরুবিবির উদয় । তখন ক্লাস চলছে । অঙ্ক কষাচ্ছিলেন মাসি । বোর্ডে হাতে ধরা চক ভেঙে পড়ল । মাসির সমস্ত চেতনা থরথর করে কেঁপে উঠল । ওঁদের দেখে ছাত্রছাত্রী অধিকাংশ হিন্দু, প্ৰথমে ঘাবড়ে ोिहशछिब्न ।
সাদিক বললেন-কী চাই আপনাদের ?
একজন বললেন-আমরা আমাদের মেয়ে চাই । ঘরের বউ চাই। তুমি ওকে ছিনিয়ে এনে রাস্তায় ব্যবসা খুলেছি। একটা অর্ধশিক্ষিত মেয়েকে ফুসলে এনে ভালো-ভালো ছেলেমেয়েদের মাথা খােচ্ছ তুমি । বেইমান । চোর। নির্লজ। এ কেমন পণ্ডিত তোমার সাদিক ? ওই অবস্থাতেই মাসি চৈতন্য হারিয়ে মেঝোয় গড়িয়ে পড়লেন । সাদিক নিবাক । অনড় হয়ে দাঁড়িয়ে । দুটি ঠোঁট কেবল থরথর করে কাঁপিছিল। মাসি সেই থেকে অসুস্থ হয়ে পড়লেন । হােমে যেতে পারলেন না। ফলে ছাত্রছাত্রীর সংখ্যা হঠাৎ দ্রুত বন্যার জলের মতন কমে গেল । ফেরার পথে লীগের রাজনীতি-করা শহুরে মোল্লা মৌলানাদের চাউর করে গেলেন, ওই হােম অপবিত্র হয়ে গেছে। ফলে মুসলিম ছেলের সংখ্যা আরো কমে গেল । মাসি আরো বেশি অসুস্থ হয়ে পড়লেন । ছাত্রদের মধ্যে সাদিক সম্পর্কে যে প্রবল শ্রদ্ধা ছিল, তা কিছুটা নষ্ট হয়েছিল এই ঘটনায় । কিন্তু প্রকৃত আঘাত এল অন্যদিক থেকে । আরো দুইজন যে শিক্ষক ছিলেন, তাঁরা হিন্দু। কুন্তল রায় আর জানার্দন সেনগুপ্ত। হােমের বাড়িটা ছিল জনাৰ্দনের । জনাৰ্দন সহসা বেঁকে বসলেন । বললেন-আমরা আরো কোয়ালিফায়েড টীচার পাচ্ছি, সাদিক। শিরিন অঙ্কেও খুব ভুল করেন । তা ছাড়া মুসলিম মেয়ে বলে দেখলে তো, কী কাণ্ড হয়ে গেল । ঘরের বউ ঘরে ফিরে যাক ।
একটু থামলেন জনাৰ্দন । বললেন-এটা গোঁড়া মুসলিম এলাকা, অথচ মুসলিম ছেলে বরাবরই কম। শিরিন আসার পর সেই সংখ্যা আরো কমে গেল । ওটা আর উঠবে না । রুটিমহলের ওদিকে জমিদারপটি । প্রচণ্ড গোঁড়া সব । লীগকে ভোট দেয়। আমি ওদের বোঝাতে পারছি না, ভাই। ওরা কখনও এই রকম হােমে মেয়ে টীচারই দেখেনি, তারপর তোমরা মুসলমান । তারপর ঘর-পালানো বউ । টি টি পড়ে গেছে, আমার হােমের বদনাম হয়ে গেল। তুমি থাকে। কারণ তুমিই হােম গড়েছ, শিরিন বরং
সাদিকুল স্নান হেসে বললেন-তোমারও সংস্কার কম নয়, জনাৰ্দন । যাকে টীচার করে আনতে চাইছ, সে-ও কিন্তু লেডি । তোমার এক পরিচিত। তাই

		 এই পাতা শেষ সম্পাদিত হয়েছে ০৮:০৭টার সময়, ১৯ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

